
					Prawfddarllenwyd y dudalen hon

Llongwriaeth ry' 'i law yngoror

Pob llynn o faint, pob llain o fôr;

A'i dwrn gwlyb hi dery'n glau

Wrth ddrws aur ei thrysorau;

Y tunelli tynn allan,

Buan rhydd bawb yn eu rhan.



Pob llong â'i thrum dan luman—gan awel

A gyniwair allan;

A'i mentyll yn ymwyntian,

Hi fynn fôr, o fan i fan.



Gyd â ffrwst a thrwst a thrin,

Rhai llywiant i'r gorllewin;

Rhed yn wych i'r de y naill,

I'r dwyrain y rhed eraill;

Rhai i'r tuedd gogleddol,

Is rhin pwynt Seren y Pôl.

Y myfyr a ymofyn,

A da 'i hawl,—Beth ydyw hyn?

Trefn yw dweyd,—Trafnid ydyw,

Y ddawn fawr i ddyn i fyw.



Daeth tymor agor eigion,

Pryd tramwy maith daith y donn;

Daeth dydd i bob llong hongian

Ffunen berl ei phennwn ban;

Gwynt i'w nawf dan gant y nen,

Ar ei hwyliau, gwawr haulwen;

Dyna fyd yn nofiadwy

1 bebyll môr, bob lle mwy;

A'u hclw ddaw'n hael i ddyn

Yn fael—eiddo Y Flwyddyn.








		 Y llwyni a r adar









Awen fwyn! gad yna fôr,

A thyred tu a'th oror;

